
24 снежня адбыўся Першы

Калядны турнір па футболе

Кубак “Справаводства па-бела-

руску!”-2011. У турніры ўдзель-

нічала 4 каманды,

прадстаўляючыя розныя гра-

мадзянскія ініцыятывы Гомеля.

Сярод удзельнікаў была каманда

грамадзянскай кампаніі “Справа-

водства па-беларуску!” ФК “СпБ-

09”, каманда кампаніі “Гавары

Праўду!” (Гомель) ФК “ГП-Го-

мель”, каманда малатыражнай

газеты “Гомельскія Навінкі” ФК

“ГумНо” і каманда сайта pytal-

nik.tk ФК “ПТК”.

Перамогу ў турніры і Кубак
“Справаводства па-беларуску!”-2011
здабыў ФК “ГумНо”. ФК “СпБ-09”
заняў другое месца, трэцім быў ФК
“ГП-Гомель”.

“Гэта быў цікавы турнір, вельмі
напружаны. Пераможца Кубка СпБ-
2011 вызначыўся ў супрацьстаянні
ФК “ГумНо” і ФК “СпБ-09”. Напачатку
гульня была роўнай, але ў другім
тайме з-за траўмы выбыў наш
лепшы гулец і ў выніку мы ўступілі з
лікам 10:2. Але ФК “ГумНо” заслуго-
ўваў перамогу – у ім былі гульцы
вельмі высокага класа. Віншую іх з
заслужанай перамогай.” – адзначыў
галоўны трэнер  ФК “СпБ-09” Яўген
Мароз.

Лік у іншых гульнях тур-
ніра быў наступным: “ГП-Го-
мель” – “ПТК” 10:2,
“ГП-Гомель” – “ГумНо” 4:9,
“ПТК” – “СпБ-09” 6:12,
“ГумНо” – “ПТК” 8:4. Тэхніч-
ную перамогу атрымаў
“СпБ-09” у гульні з “ГП-Го-
мель”.

Больш за ўсё галоў
забіў ФК “ГумНо” – у сярэд-
нім 9 мячоў за гульню, ён жа
меньш за ўсіх і прапусьціў –
у сярэднім 3,3 мячы за
гульню. У сярэднім за адну
гульню турніра забівалася
13,4 галоў. Прыз “За Сама-
адданасць” атрымала ка-
манда “ПТК”, што заняла
апошняе месца, але пака-
зала вельмі добрую гульню.

“Кубак “Справаводства
па-беларуску!” быў правед-
зены з мэтай прыцягнуць
увагу да беларускай мовы, а
таксама наладзіць камуніка-
цыю і сяброўскія стасункі з іншымі
гомельскімі грамадзянскімі ініцыя-
тывамі. І без перабольшвання, хочу
адзначыць, што гэты мэты былі да-
сягнуты.

У мяне столькі добрых эмоцый
ад гэтага турніра, спадзяюся, яны
такія ж і ў іншых удзельнікаў. І гало-
ўнае, гэтым Кубкам мы паказалі,
што беларуская мова гэта не толькі
мова перэферыі,
гэта не толькі
сумныя размовы
не беларускамоў-
ных вечарынах,
гаротныя пера-
жыванні і рэфлек-
сіі на тэму аб тым
аб тым, як з бела-
рускай мовай усё
дрэнна, што ўжо
надакучыла ўсім,
а беларуская
мова – гэта пера-
мога, барацьба,
жывыя эмоцыі і
гэта цікава не
толькі адмыслоўцам, але і простым
беларусам.

Нажаль, Гомельская абласная і

гарадская арганізацыі ТБМ , з якімі
ў “Справаводства па-беларуску!”
маюцца разыходжанні ў тым, як зра-
біць беларускую мову дамінуючай ў
Беларусі, афіцыйна адмовіліся ад
удзелу ў Кубку. Прыкра, што людзі
пазбягаюць магчымасці перамагчы
ў сумленнай і адкрытай барацьбе.
Хоць, магчыма, гомельскім ТБМ
больш па душы хакей, бо гэта зараз

дзяржаўны спорт.” – адзначыў га-
лоўны мэнэджэр ФК “СпБ-09”, каар-
дынатар кампаніі “Справаводства
па-беларуску!” Ігар Случак.

Першы Калядны турнір па футболе
Кубак “Справаводства па-беларуску!”-2011

Каманда ФК “ГумНо”

Галкіпер каманды ФК “СпБ-09”



Плануецца, што Кубак “Справаводства па-беларуску!” стане штогадовым, а склад яго ўд-
зельнікаў яшчэ больш пашырыцца. Ужо зараз паступілі две заяўкі ад патэнцыйных ўдзельнікаў,
што прадстаўляюць даволі вядомыя і прызнаныя аб’яднанні.

Фота 

http://www.facebook.com/profile.php?id=1552818909#!/media/set/?set=a.2854091322058.144920.1552818909&type=1

Відэа з Кубка 

http://www.youtube.com/watch?v=aEcIukJmoG4&list=UUx9gGwNaeqciycxtSN844Ag&index=2&feature=plcp

http://www.youtube.com/watch?v=RzVKz8ciqdM&list=UUx9gGwNaeqciycxtSN844Ag&index=1&feature=plcp

http://vk.com/#/album5812517_149143765

Першы Калядны турнір па футболе
Кубак “Справаводства па-беларуску!”-2011. Працяг.

Грамадзянская кампанія «Спра-
ваводства па-беларуску!» звярну-
лася да дэпутатаў Палаты
прадстаўнікоў Нацыянальнага
Сходу з прапановай падтрымаць
змены ў артыкулы 10 і 32 закона «Аб
рэкламе». Прапанаваныя змены, на
думку актывістаў кампаніі, павінны
забяспечыць стварэнне і трансля-
цыю рэкламнай прадукцыі на дзвюх
дзяржаўных мовах, што дазволіць
павысіць статус беларускай мовы.

«Даследаванні паказалі, што да
70% беларусаў станоўча ўспры-
маюць рэкламу на беларускай мове,
а 37% беларусаў лічаць, што бела-
рускай мовы не хапае ў рэкламе.
Каля 10% беларусаў наогул дрэнна
ці зусім не ведаюць рускай мовы. У
гэтым выпадку чалавек можа не зра-

зумець сэнсу рэк-
ламы», - патлу-
мачыў ініцыятар
кампаніі «Спра-
ваводства па-бе-

ларуску!» Ігар Случак (на фота).
Ён з паплечнікамі прапануе

дубляваць рэкламу на дзвюх мовах,
ці, як варыянт, увесці норму – 70%
рэкламы на беларускай мове. «Гэта
было б добрым і цікавым рашэннем.
Нарматыўнае рэгуляванне двухмоўя
ў рэкламе падштурхне і павысіць
канкурэнтаздольнасць. Ад гэтага ў
выніку выйграюць як спажыўцы, так
і беларускі бізнес», - мяркуе ініцыя-
тар кампаніі. Ён не выключае, што
дэпутаты могуць падтрымаць
змены, бо зараз існуе праект закона
аб рэкламе, і не будзе складаным
далучыць да яго і прапановы кампа-
ніі.

http://spring96.org/be/news/48869

«Справаводства па-беларуску!»
прапануе трансляваць рэкламу
на дзвюх дзяржаўных мовах

Канстытуцыйны
суд вырашыў не
правяраць суд-
дзяў на веданне

беларускай мовы 
Канстытуцыйны суд Беларусі,

разгледзеўшы прапанову каардына-
тара кампаніі "Справаводства па-
беларуску!" Ігара Случака аб тым,
каб заканадаўча замацаваць пра-
веркі ведаў суддзямі дзвюх дзярж-
моваў - беларускай і расійскай, не
знайшоў падстаў для яе ўкара-
нення. У сваёй пастанове суд спас-
лаўся на аналіз нормаў
Канстытуцыі, розных кодэксаў і за-
конаў. 

Канстытуцыйны суд стаў адзі-
най установай, якая разгледзела
прапанову Ігара Случака. З іншых
беларускіх судоў, пракуратуры і міні-
стэрства юстыцыі, на адрас якіх ак-
тывіст накіраваў аналагічныя
прапановы, прыйшлі паведамленні,
што дадзенае пытанне ўрэгулявана,
і ўдасканалення працэдуры ведання
суддзямі беларускай мовы не патра-
буецца, перадае БелаПАН.

"Тое, што Канстытуцыйны

суд на працягу двух месяцаў выву-

чаў гэтае пытанне, усё ж пакідае

надзею, што пытанне вырашыцца

станоўча. Будзе складзены дадат-

ковы зварот, дзе будзе прапана-

вана даць канкрэтны адказ на

канкрэтны пытанне, паколькі ў па-

пярэднім звароце былі ўказанні на

канкрэтныя прабелы ў заканадаў-

стве, але яны былі абыдзены ўва-

гай", - адзначыў Ігар Случак.

http://telegraf.by/2011/04/kansti-

tucijni_sud_virashi_ne_pravjarac__su

ddzja_na_vedanne_belaruskaj_movi

Грамадзянская кампанія

«Справаводства па-беларуску!»

звярнулася да кіраўнікоў раён-

ных, гарадскіх і абласных выка-

наўчых камітэтаў з прапановай

прадставіць статыстыку ад-

носна мовы пісьмовых зваротаў

грамадзян у 2011 годзе.

Адзін з каардынатараў кампаніі
Ігар Случак тлумачыць зварот тым,
што 22 студзеня ўступае ў сілу закон
«Аб зваротах грамадзян і юрыдыч-
ных асоб», у якім кампанія «Справа-
водства па-беларуску!» дамаглася
ўнясення пункта аб тым, што на пісь-
мовы зварот павінен давацца адказ
на мове заяўніка. «Напрыканцы
2012 года будзе цікава прааналіза-

ваць, ці вырасце колькасць беларус-
камоўных зваротаў за год пасля
ўступлення ў сілу гэтага закона. Калі
рост будзе – значыць, мы стаім на
правільнай пазіцыі, мяркуючы, што
праблему больш шырокага выкары-
стання мовы можна вырашыць нар-
матыўным шляхам. Калі росту
беларускамоўных зваротаў назі-
рацца не будзе, то значыць, маюць
рацыю нашы апаненты, якія мяр-
куюць, што прывесці беларусаў да
роднай мовы можна толькі нацыя-
нальна-культурным шляхам», - ад-
значае Ігар Случак.

http://spring96.org/be/news/48781

Грамадзянская кампанія «Справаводства па-бе-
ларуску!» просіць выканкамы прадставіць інфар-
мацыю аб мове пісьмовых зваротаў грамадзян

Парламентарыі вырашылі
падтрымаць другую пра-

панову Ігара Случака
Гамельчук, студэнт Тартаўскага

ўніверсітэта Ігар Случак, які пазале-

тась пачаў персанальную кампанію

«Справаводства па-беларуску», спад-

зяецца на чарговую перамогу. Летась

парламент прыняў папраўку ў закон

«Аб зваротах грамадзян», якая абавя-

зала чыноўнікаў адказваць на той

мове, на якой прыйшоў зварот у дзяр-

жаўную ўстанову. 

Нядаўна Случак атрымаў новы ліст з
парламента, у якім паведамляецца, што
чарговая яго прапанова – пра змены ў
закон «Аб абароне правоў спажыўцоў» -
таксама прынята да разгляду адмысловай
парламенцкай камісіяй.

- Прыйшоў адказ ад дэпутата Шацько
з парламента. У нас было таксама пы-
танне, каб у закон «Аб абароне правоў
спажыўцоў» былі ўнесены змены, якія па-
вінны забяспечыць двухмоўнае напісанне
інфармацыі на таварах. І гэтыя змены бу-
дуць разглядацца ў 2012 годзе. Закон хо-
чуць каардынальна перагледзець. І нашы
прапановы ўжо ўнесены на разгляд гэтай
працоўнай групы.

Ігар Случак на гэтым не збіраецца
спыняцца. Хлопец лічыць, што беларус-
кую мову трэба ўздымаць у дзяржаве на
больш высокі ўзровень і што менавіта чы-
ноўнікі павінны забяспечыць беларускай
мове дзяржаўную падтрымку.

Васіль Кроква, Радыё Рацыя.

Прэзідэнт Эстоніі Тоомас Хендрык Ільвес ат-

рымаў на Каляды паштоўку ад кампаніі

“Справаводства па-беларуску!” 

Год таму малады жыхар

Гомеля Ігар Случак, які раней

быў студэнтам Гомельскага

ўніверсітэта, а цяпер вывучае

права ў эстонскім Тарту, рас-

пачаў персанальную кампанію

«Справаводства па-бела-

руску». 

Такім спосабам ён спрабуе
пераканаць чыноўнікаў перайсці
на беларускую мову. Падводзячы
вынікі сваёй кампаіі, Ігар Случак
называе перамогай прынятыя

змены ў закон «Аб зваротах гра-
мадзянаў». Цяпер чыноўнікі па-
вінны будуць адказваць на той
мове, на якой прыйшоў зварот у
дзяржаўную ўстанову.

- Былі прыняты папраўкі ў
закон, якія забяспечваюць адказ
на зварот на мове звароту. Мы
дамагаліся, каб нам давалі ад-
казы на беларускамоўныя зва-
роты на беларускай мове. Былі
такія раёны, райвыканкамы, арга-
нізацыі, якія прынцыпова не ха-
целі ўжываць беларускую мову.
Мы сотні зваротаў напісалі ў роз-
ныя інстанцыі, у парламент, у мі-
ністэрствы. І вось маем вынік. 

Па маёй задумцы, кажа Ігар
Случак, чыноўнік павінен адка-
зваць на адной з дзяржаўных моў
Беларусі, але дэпутаты напісалі
проста: «Адказваць на мове зва-
роту» (Артыкул 18 Закона). Таму,
тлумачыць Ігар, можна будзе
звяртацца на любой мове, і чыно-
ўнік павінен будзе на ёй адказаць.

Прапраўка ў закон уступіць у
дзеянне 22 студзеня.

Васіль Крокава, Радыё Рацыя.

На беларускамоўныя звароты трэба
будзе адказваць па-беларуску


